
Ia tida berkata soeatoe apa, dan dari matanja jang melirik sadja ka tanah, bisa dinjataken, jang nona moeda itoe sedeng ada dalem kaädahan sarebah salah.

Dalem itoe waktoe jang baek Kek-soen kisarken krosinja lebi dekat pada Soan-nio, dan dengen koenjoeng-koenjoeng ia peloek-tjioem pada gadis itoe.

Itoe samoea telah terdjadi dalem sasaät sadja, hingga Soan-nio sama sekali tida mendapet tempo aken berboeat soeatoe apa.

Tatkalah melakoeken itoe pembrian selamat jang pertama, sakoenjoeng-koenjoeng Kek-soen poenja napsoe birahi berkobar kombali, dan sakali ini ada banjak lebi besar dari jang doeloean. Ia sekarang soeda saksiken sendiri, bagimana Soan-nio dalem segala hal, boekan sadja tida kalah barang sedikit pada Kim-nio, malah barangkali djoega ada lebi menang, dan kanjatahan itoe dalem sakedjap soeda merobah Kek-soen dari manoesia sampe djadi binatang. Laloe ia pondong gadis itoe seperti lakoenja singa jang amat boewas, dan dengen itoe rampasan jang masi soetji, Kek-soen, jang soeda tida mempoenja hati, lantas bertindak naek ka pembaringan.

Di sitoe achirnja soeda terdjadi satoe perkara gandjil, jang bagi alam ada soeatoe nama, tapi doenia melarang boeat seboetken itoe dengen teroes terang.

Ka'adahannja Soan-nio di itoe waktoe boleh sekali

